
7. I Y I L I S A T I 0

J ale hüütige Zivilisatio,
do nacht mer Fortschrett, do bliibt mer nöd steh,
wenn mer z'regg a die Ziite denkt,
wie händ s' au Lebesnittel versenkt,
Weize ond Kaffi ganz Hüüfe verbrennt,
wer hât ned die grosse Spekulante kennt,
die händ Futter verlachet end vergrabe,
ond händ g'johmeret, Priise g'heiet söst abe,
ond das arme Volk händ s' hungere loh,
dem seit mer hüütigstags Zivilisatio,
zem zweite ond zon drette,
gönd s' go schwarzi Seele rette,
's ist sehe recht, wenn mer dere Seele rettet,
es hat aber nc. viel Wiissi, wo 's au nötig hettet,
me zeigt a jedemHegerchind,
wie wiit voraa mer Viissc sind,
met Polver ®nd met Blei,
zeigt mer wie zivilisiert das mer sei,
im Kino zeigt mer Raub, Mord ond dere Rostig,
das ist lehrriieh, das ist lestig,
me zeigt wie mer mordet ond hängt,
ond wie mer Fabrike i d'Loft ufe sprengt,
ond die Räubergschichte, wo mer ober's Radio höhrt
zeigt düütlech, dass mer zo de Zivilisierte g'hört
me zeigt's Chriegshandwerch i alle Phase,
wie mer Lüüt einbringt met giftige Gase,
wie mer's Lebtege vergrabet, ond Lebtege verbrennt
wie mer's verstümmlet bis niemer me kennt,
es ist truurig, das so wiit hät chönne ehe,
dem seit mer jetz Christetum, das ist Zivilisatio,
wepns' vo Äropläne Bombe abegheiot,
ond brallet wie zivilisiert das mer seiet,
wie müends' au lang studiere ond schaffe,
bauet Chriegschiff, erfindet neui Waffe,
ond chuum ist sc en Weltchrieg vorbii,
so fädlets wieder en andere ii,do händs' scho wieder neui Mordwaffe usedenggt,
me kät meini no nöd alli Chriegsverbrecher g'kängt
do werd dexn alles vernichtet met Huut ond Hoor,
das chonnt bios i zivilisierte Ländare vor.

A. M»csberger.

